Juan José Lizarbe Baztán jaunak galdera egin du jakiteko zein den “Dirulaguntza Behe Errioxa jatorrizko deiturarentzat, Nafarroako lurraldean enoturismoko plan estrategikoa ezartzeko” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Dirulaguntza Behe Errioxa jatorrizko deiturarentzat, Nafarroako lurraldean enoturismoko plan estrategikoa ezartzeko" izeneko kontusailaren 2011ko ekainaren 30eko betetze mailari buruz (PES-134). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

Nafarroako Gobernuaren 2011ko abuztuaren 24ko Erabakiaren bidez, Landa Garapenerako zuzendari nagusiari baimena eman zitzaion 30.000 euroko diru-laguntza zuzena emateko Estellerriko Turismo Partzuergoari, 2011ko ekitaldian 2011-2013 urteetarako Behe Errioxa jatorrizko deituraren Nafarroako eremuan enoturismoa sustatzeko Plan estrategikoaren barruan jasotako ekintzetako batzuk betetzeko.

Hurrengo urratsa izan zen Landa Garapenerako zuzendari nagusiak ebazpena sinatzea, honako xedeekin:

• 30.000,00 euroko gastua baimentzea "Dirulaguntza Behe Errioxa jatorrizko deiturarentzat, Nafarroako lurraldean enoturismoko plan estrategikoa ezartzeko-Ardoaren ibilbidea" izeneko 72300-722000-4459-412100 kontusailaren kargura.

• Diru-laguntza ematea Estellerriko Turismo Partzuergoari.

• Departamentuaren eta partzuergoaren arteko hitzarmena, diru-laguntza arautzen duena, onestea.

Landa Aniztasunerako eta Garapenerako Zerbitzuak, zeina baitzen fase hau kudeatzeko ardura zuen organoa, txostena eman zuen 2011ko abuztuaren 28an. Aurreikuspenen arabera, hitzarmena urrian sinatuko da.

Diru-laguntza 2011ko amaieran ordainduko da, Estellerriko Turismo Partzuergoak eginiko jarduerei buruzko txostenak eta ordainagiriak aurkeztu eta Administrazioak ontzat ematen dituenean.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

